
O‘ZBEKISTON RESPUBLIKASIDA MASOFAVIY BANK XIZMATLARINI
RIVOJLANTIRISH ISTIQBOLLARI

Turdiyev Qosim Maxmud o'g'li
Bank-moliya akademiyasi magistranti

Kirish: Tijorat banklarining raqobatbardoshligini ta’minlashda eng samarali yo‘l
mijozlarning unga bo‘lgan ishonchini qozonish va ular uchun barcha qulayliklarni
yaratish, shuningdek, xizmatlar turi, sifati va tezkorligini oshirish hisoblanadi. Banklar
raqobatbardoshlikni ta’minlashi uchun zamonaviy bank xizmatlarini joriy etishga, yangi
texnologiyalardan foydalanishga yanada ko‘proq ehtiyoj sezmoqdalar. Xususan bu
borada O‘zbekiston Respublikasi Prezidenti Sh.Mirziyoev o‘z nutqida “...bank tizimini
rivojlantirish uchun bu yil keskin choralar ko‘rishimiz lozim. 2020 yildan boshlab har
bir bankda keng ko‘lamli transformatsiya dasturi amalga oshiriladi. Bu borada
banklarimizning kapital, resurs bazasi va daromadlarini oshirish alohida e’tiborimiz
markazida bo‘ladi” deya, ta’kidlab o‘tgan edilar [1]. Yuqoridagilarni inobatga olgan
holda, so‘ngi yillarda bank tizimini erkinlashtirish va erkin raqobat sharoitiga
moslashtirish ko‘zda tutilgan bir qator hujjatlar gabul gilindi. Xususan, 2018 yil 23
martda O‘zbekiston Respublikasi Prezidentining «Bank xizmatlari ommabopligini
oshirish bo‘yicha qo‘shimcha choratadbirlar to‘g‘risidangi 3620-sonli Qarori gabul
qilinishi bank xizmatlarini ko‘rsatishda mavjud muammolar va banklar tomonidan
amalga oshirilishi lozim bo‘lgan chora-tadbirlarni belgilab berdi [2]. Jumladan, naqd
pulsiz to‘lovlarni amalga oshirishda innovasion mahsulotlarni, shu jumladan, bevosita
mulogotsiz va mobil texnologiyalarni rivojlantirish hamda ilgari surish; bevosita
mulogotsiz va mobil texnologiyalarni, birinchi navbatda, ijtimoiy-maishiy xizmat
ko‘rsatish, transport, savdo, umumiy ovqatlanish sohalarida, aynigsa, hududlarda joriy
etish; xalgaro to‘lov tizimlari bilan o‘zaro hamkorlikni ta’minlash va boshgalar.

So‘ngi vyillarda mijozlarga xizmat ko‘rsatish sifatini yaxshilash, ularga
ko‘rsatiladigan xizmatlar sifatini oshirish maqsadida banklar tumonidan turli innovasion
bank xizmatlari taklif qilinmoqda. Xususan, masofadan bank xizmatini ko‘rsatuvchi
an’anaviy «Bank-mijoz» tizimi respublikamizda keng tarqalgan bo‘lib, barcha
banklarda tatbiq qilingan. Ushbu tizimni qo‘llash uchun mijozning kompyuterida
maxsus dastur o‘rnatilib, aloga kanallari orqali bankning axborot tizimi bilan o‘zaro
mulogot ta’minlanadi. Ammo «Bank-mijoz» tizimini qo‘llashda muayyan ish joyiga
bog‘lanish hamda ixtisoslashtirilgan dasturlardan foydalanish zarurligi sababli, ushbu
tizimdan foydalanish imkoniyati cheklangan. Shuning uchun Internet tarmog‘i va oddiy
brauzer, ya’ni mijozni tarmoqqa kirishini ta’minlovchi keng tarqalgan dastur orqali
ishlashini ta’minlovchi onlayn-banking (internetbanking) tizimi keng qo‘llaniladi.
Internet-banking texnologiyasi bank uchun ham, mijozlar uchun ham qo‘shimcha
qulayliklar yaratadi. Jumladan, mijoz o‘z hisobvarag‘i bo‘yicha bank amallarini bajarish
uchun bankka bormasdan, Internet orgali xohlagan joyidan, xohlagan vaqgtida bajarish
imkoniyatiga ega bo‘lib, hisobvarag‘ining holati, mablag‘ning kelib tushishi,

to‘lovlarning aks ettirilishi kabi amallar haqida ma’lumotlarni olishi mumkin. Bu esa
mijoz uchun o‘z vaqti va mablag‘ini tejash, manzilning uzoq-yaqinligiga garamasdan
bankni ixtiyoriy ravishda tanlash va o‘z mablag‘larini tezkor boshqarish afzalliklarini
yaratadi.

Shuningdek,“Uzcard” banklararo to‘lov tizimi ishtirokchilari bo‘lgan tijorat
banklari bilan hamkorlikda “on-line” rejimida ishlaydigan milliy texnologik platformani
yaratilishi Internet-banking xizmatlari orqali real vaqt ichida mijoz o‘z kartochka
hisobvaraglarini boshgarishi, kommunal va boshga to‘lovlarni amalga oshirishi uchun
imkoniyatini beradi.

l-rasm. Masofaviy bank xizmatlari ko‘rsatuvchi tizimlardan
foydalanuvchilar soni, 1 yanvar holatiga [3]

Yuqoridagi rasm ma’lumotlaridan ko‘rish mukinki, so‘ngi uch yilda tizimdan
foydalanuvchilar soni sezilarli ravishda ortishiga sabab bo‘lgan. Mazkur tizimning
evolyusiyasiga to‘xtaladigan bo‘lsak, masofiviy bank xizmatlari tashabbuskorlar
Yagona Umumrespublika Protsessing Markazi va “CLICK” kompaniyasi sanaladi.
2013 yil 1 sentyabridan boshlab Yagona Umumrespublika Protsessing Markazi va
“CLICK” kompaniyasining UZCARD-CLICK qo‘shma loyihasi hayotga tatbiq etildi.
Mazkur loyiha doirasida O‘zbekistondagi istalgan bankning barcha UZCARD online
plastik kartalari foydalanuvchilari istalgan bank yoki infokioskda UZCARD SMS-
axborot berish xizmatini mobil telefonga ulashlari mumkin. So‘ngra SMSaxborot berish
xizmati ulangan mobil telefondan bepul USSD so‘rovini jo‘natib, 0‘z UZCARD online
plastik kartasini tizimga bog‘lash zarur. Shundan keyin foydalanuvchi mobil telefon
orqali plastik kartadan to‘lovni amalga oshira oladi. Barcha to‘lovlar vositachilik haqisiz
amalga oshirilishi mazkur loyihaning farglanuvchi xususiyati hisoblanadi. Online
plastik kartalar foydalanuvchilariga innovasion xizmatlarni tagdim etayotgan bunday
zamonaviy loyihalarni joriy etish ko‘p jihatdan mamlakatimizda naqd pulsiz hisob-
kitoblar tizimining rivojlanishiga imkon yaratmoqda.

Mamlakitimizda masofaviy bank xizmatlarini rivojlantirish barcha banklar
tomonidan doimiy ravishda chora-tadbirlar amalga oshirilmogda. Anu shu

choratadbirlar samarasi o‘laroq, 2020 yil 1 yanvaro holatiga xizmatdan foydalanuvchilar

umumiy soni 10 min. dan ortgan (1-jadval).

2020 yil 1 yanvar holatiga masofaviy bank xizatlaridan foydalanuvchilar sonining
banklar o‘rtasida tagsimlanishi [7]

Masofaviy bank xizmatlari yuridik shaxslar va YaTTlar hamda jismoniy shaxslar
segmentiga bo‘lingan holda tagdim etib kelinmoqda. Mazur tizim foydalanuvchilar
umumiy sonida TIF Milliy banki, Agrobank, Xalg banki, Ipotekabank hamda
Sanoatqurilishbankining ulushi beqiyos bo‘lib, ularning birgalikdagi ulushi qariyb 50

foizni tashkil etmoqda.

